TALBA TAL-FIDILI
25 ta’ April

FESTA TA’ SAN MARK, EVANĠELISTA
Ċel: L-Evanġelisti xandru lil Kristu msallab, qawwa ta’ Alla u għerf ta’

Alla, bil-predikazzjoni u l-kitbiet tagħhom, u bix-xhieda li huma ġabru minn

fomm l-Appostli li Ġesù bagħathom fid-dinja kollha wara l-qawmien tiegħu

mill-imwiet. Nitolbu biex ħajjitna ssir xhieda tal-Evanġelju li nħaddnu:

R/. Qaddisna biex nemmnu fl-Evanġelju.

1. Għall-Papa N. u l-isqfijiet, biex bħala suċċessuri tal-appostli jmexxu l-

Knisja tiegħek u jxandru l-Evanġelju bil-kuraġġ u l-qdusija, nitolbu. R/.

2. Għat-teoloġi biex fir-riċerka tagħhom dwar il-veritajiet tal-fidi jkunu

immexxija mill-imħabba lejn it-tagħlim sod tal-Knisja u t-Tradizzjoni

tagħha, nitolbu. R/.

3. Għall-morda biex isibu l-faraġ fil-fidi li jiġi mis-smiegħ tal-Kelma li

ssalvahom, u biex jitwettqu fosthom il-mirakli li bihom Kristu żejjen ilħidma

tax-xandara tal-Evanġelju fil-bidu tal-Knisja, nitolbu. R/.

4. Għall-Knejjes li jqisu lill-evanġelista San Mark bħala l-fundatur tagħhom,

partikolarment il-Knisja ta’ Lixandra, u biex jissaħħaħ id-djalogu ekumeniku

mal-Knisja Kopta, nitolbu. R/.

5. Għal temp tajjeb u f’waqtu biex artna trodd il-frott tagħha fi żmien ilħsad,

u biex Alla jbierek il-ħidma tal-bdiewa u jipprovdi ikel lil kulħadd,

nitolbu. R/.

6. Għalina biex numiljaw ruħna taħt l-id setgħana ta’ Alla, bil-fiduċja li Hu

dejjem jieħu ħsiebna jekk nibqgħu sħaħ fit-tagħlim tal-appostli u talevanġelisti,

nitolbu. R/.

Ċel: Mulej Ġesù, li wara li tlajt fis-sema bgħatt lill-appostli jxandru l-

Evanġelju, agħtina li bl-interċessjoni tal-Evanġelista San Mark nibqgħu sħaħ

sal-aħħar fil-fedeltà għat-tagħlim li għaddielna, u nistqarruk bħala l-Iben ta’

Alla. Int li tgħix u ssaltan għal dejjem ta’ dejjem. R/. Amen.

